
Brahmaproktam Sambamahadevalinganirupanam

బ్రహ్మాప్రోక్తం    సామ్బమహాదేవలిఙ్గనిరూపణమ్

తత్రాప్యత్యుత్తమం  స్థానం  సర్వదేవస్తుతం సదా ।
శివాగారమితి జ్ఞేయం  తత్తు సర్వోత్తమోత్తమమ్ ॥ ౧౫౩॥
తత్ర సామ్బో మహాదేవః సర్వదేవోత్తమోత్తమః ।
సర్వవేదస్తుతో నిత్యం లిఙ్గాకారేణ  తిష్ఠతి  ॥ ౧౫౪॥
యస్య భాసా విభాతీదం భువనం సచరాచరమ్ ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౫౫॥
విభాతి యస్య భాసైవ  సహస్రకిరణో  రవిః ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౫౬॥
యేనైవ  భాస్యతే చన్ద్రః  పూర్ణః  సర్వకలాశ్రయః  ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౫౭॥
యేనైవ  భాన్తి నభసి తారకాః సప్రభా  అపి ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౫౮॥
యోనిష్కలో నిర్గుణశ్చ  నిరాకరో నిరఞ్జనః  ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౫౯॥
యః శాన్తో నిష్క్రియో నిత్యో నిరవద్యో నిరామయః ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౬౦॥
యః సర్వరూపః సర్వాత్మా యః సర్వాన్తరగః సదా ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౬౧॥
యః ప్రవిశ్యాన్తరం  సుప్తం ప్రచోదయతి  మానసమ్ ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౬౨॥
యః ప్రవిశ్యాన్తరం  వాచం ప్రచోదయతి  సర్వగః ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౬౩॥
యః ప్రవిశ్యాన్తరం  జిహ్వాం ప్రచోదయతి  సర్వగః ।

స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౬౪॥
యః ప్రవిశ్యాన్తరం  నిత్యమిన్ద్రియాణీ  ప్రచోదయేత్  ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౬౫॥
యద్భీత్యా వాతి పవన యద్భీత్యోదేతి భానుమాన్ ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౬౬॥
యద్ధీత్యా  జ్వలతే వహ్విరిన్ద్రశ్చ  కులిశాయుధః ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౬౭॥
యత్ప్రసాదేన వైకుణ్ఠం   ప్రాప  పూర్వం జనార్దనః  ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౬౮॥
యత్ప్రసాదేన లోకానాం పాలకోఽభూజ్జనార్దనః   ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౬౯॥
యత్ప్రసాదాన్మహాలక్ష్మీ ప్రాప  పూర్వం జనార్దనః  ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౭౦॥
యత్ప్రసాదేన దీనోఽపి జాయతే ధనినాం వరః ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౭౧॥
యత్ప్రసాదేన మోక్షోఽపి సులభః సర్వజన్మనామ్ ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౭౨॥
న యస్మాదధికో దేవః సురాసురనమస్కృతః ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౭౩॥
యతో వాచో నివర్తన్తే  అప్రాప్య  మనసా సహ ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౭౪॥
యస్య స్మరణమాత్రేణ  జన్తుర్ముచ్యేత బన్ధనాత్  ।
స ఏవ భగవాంస్తత్ర లిఙ్గరూపేణ  తిష్ఠతి  ॥ ౧౭౫॥
తలిఙ్గపూజర్యానన్తఫలం  సమ్ప్రాప్యతే జనైః  ।
తల్లిఙ్గపూజాపుణ్యస్య   నేయత్తా సత్యముచ్యతే ॥ ౧౭౬॥
తలిఙ్గం  వీక్షితం యేన స్పృష్టమభ్యార్చితం  ముదా ।
తస్య పాపాని సర్వాణి సత్యం నశ్యన్తి మూలతః ॥ ౧౭౭॥

॥ ఇతి శివరహస్యాన్తర్గతే  బ్రహ్మాప్రోక్తం    సామ్బమహాదేవలిఙ్గనిరూపణం  సమ్పూర్ణమ్  ॥
-॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౫ । ౧౫౩-౧౭౭॥
- .. shrIshivarahasyam ugrAkhyaH saptamAMshaH . adhyAyaH 15 . 153-177 ..

Notes:

While delivering the Upadeśa ఉపదేశ to Deva-s దేవాః, Brahmā బ్రహ్మా  tells them about a

certain Abode of Śiva శివ, where He - the Sāmba Mahādevaసామ్బ మహాదేవ, who indeed
is beyond all forms, yet permeating them all - resides in the form of Śivaliñga శివలిఙ్గ .
He concludes by mentioning the merits of worshiping that Śivaliñga శివలిఙ్గ of Sāmba

Mahādevaసామ్బ మహాదేవ.
Encoded and proofread by Ruma Dewan

